
A. ANGLO-BOEREOORLOG : 1899 - 1902

Gedurende die afgelope drie jaar - met die herdenking van die oorlog - is daar
wye dekking verleen aan die oorlog self, die lyding en die gevolge daarvan.

Die Meulenaar gaan dus slegs berig oor die Vermeulens se rol en deelname
aan die oorlog. Ons rekords is nie noodwendig volledig nie.

lndien u kan byvoeg, verneem ons graag van u.

A1. CORNELIS FRANS VERMEULEN GEBORE 1845.04.18 OORLEDE
1915-04-30

U word verwys na die artikel in
2001.

Die Meulenaar: Jaargang 2: 2OO2t1van Maart

i

1

L

A2.ABRAHAM (ABRAM) CAREL VERMEULEN GEBORE DEWETSDORP
1886(4)-03-22 ooRLEDE ROUXVILLE 1936-07-07

Abraham sluit gedurende 1900 as'n penkop by die boeremagte aan. Hy word
in dieselfde jaar gevange geneem en na Ceylon gestuur waar hy in die
krygskamp aangehou word tot na die vrede in 1902. Abraham is die oupa van:
- Leon Vermeulen - Lid D52.
- Anielle Chrisna van Staden - Lid D42.

43. CHRISTOFFEL JOHANNES VERMEULEN GEBORE 1881.09.21
ooRLEDE 1 951 -02-1 9(20)

Britstown en DeAarwas in'n stadiumvan die oorlog'n fokuspunt. Op 1900-
12-22 het'n Vrystaatste kommando onder kommandant Nieuwoudt Britstown
beset. Onder die boere offisiere wat die volgende dag opgedaag het, was
generaal J.B.M. Hertzog. Hulle was betrokke by 'n hewige geveg te Houwater.
Edwin Conroy -'n seun van die distrik - het 'n prominente rol gespeel saam
met etlike ander burgers uit die kontrei. Onder hulle was Christoffel - 'n
agterryer van kommandant J.M.N. Breedt. Christoffel is die vadervan:
- Oom Dirk Johannes Vermeulen - Lid D4 en'n oom van:
- Dr Roux Vermeulen - Lid D16.

A4. GEORGE MARTHINUS VERMEULEN GEBORE WINBURG 1884.02.21
OORLEDE HARRISMITH 1 976-09.06

George sluit met die uitbreek van die oorlog aan by generaal De la Rey se
penkopkommando. Hy word later'n gorillavegter tot aan die einde van die
oorlog. Hy 16 die wapen neer op Schweizer-Reneke.

A5. OCKERT CASPER VERMEULEN GEBORE GRIETflI'ASTAD 1884.09.01

Gedurende die oorlogjare (ongeveer 1899) toe Ockert slegs 15 jaar oud was,
het hy eendag skape opgepas. Hy is gevange geneem, aangekla van
spioenasie vir die boere en is voor 'n krygsraad gedaag. Hy is skuldig bevind
en sou tereggestel word, Die nag voor die teregstellirtg het hy egter ontsnap.

A6. PETRUS JOHANNES VERMEULEN GEBORE 1871.07.31

Hy is gevange geneem gedurende die oorlog en na Trichinopoly, Ceylon
gestuur.

A7. ABRAHAM JOHANNES VERMEULEN GEBORE NAPIER 1861.08.19
OORLEDE HOLKRANS. VRYHEID 1902.05.05

Terwyl die vredesonderhandelinge, oor die Anglo-Boereoorlog, aan die gang
was tussen die regering van die twee boererepublieke en verteenwoordigers
van die Britse regering, onderneem laasgenoemde dat daar in hierdie fase
geen aanvalle op die boere gedoen salword nie.

Gedurende hierdie tyd kom 'n klein kommando boere op 1 Mei 1902 te
Holkrans, Vryheid aan. Hulle was snags so gerus dat hul geen wagte aanstel
nie. Gedurende die nag van 5 Mei word hul egter omsingel deur die zoeloes.
Hul word vroeg die oggend van die 6de Mei aangeval. Die oormag was te
groot en word 56 man aan boerekant vermoor. Abraham was onder die
gesneuweldes. Die zoeloes trek terug na Vryheid, welke dorp op daardie
stadium onder Britse bewind was. Die zoeloes geniet dus die beskerming en
geen vergelding vind plaas nie.

'n Gedenkteken is te Vryheid opgerig op die 20ste Januarie 1905 ter
herinnering aan die gesneuweldes.

Abraham was getroud met Elizabeth Maria Vermaak. Die egpaar het vyf
kinders gehad.

A8. BOEREKRYGERS GESNEUWEL TYDENS DIE OORLOG

1. Abraham Johannes Vermeulen gebore 1861-08-19 oorlede 1902-05-06
(sien A7).

2. Guilliam Johannes Vermeulen gebore 1867-05-18 oorlede Sandrivier
1 901 -06-1 5.

3. H.P. Vermeulen. Hy was verbonde aan die ambulansdiens. Oorlede
Komatipoort 1 900-09-1 6.

4. Jan GabrielVermeulen gebore ongeveer 1856 oorlede Bloemhof.
5. Johannes Andries Jacobus Vermeulen gebore 1869-12-04 oorlede

Heidelberg 1 900-09-28.
6. Matthys Adriaan Vermeulen gebore 1848-08-06 oorlede Braamfontein

1900-06-23(4).
7. Ockert Cornelis Vermeulen gebore 1B7B-01-14 oorlede Keimoes 1901-

1 0-26(5).
B. Willem Jacobus Vermeulen gebore 1865-07-06 oorlede Bloemfontein

1900-(1)-01-24.

A9. VERMEULENS IN KRYGSGEVANGENEKAMPE AANGEHOU

1. Barend Marthinus (14 jaar oud) van Wildehonderpan. Umbilo Kamp.
2. Cornelis Francois (57 jaar oud) van Christiana. St. He.lena Kamp.
3. Daniel Jacobus (33 jaar oud) van Christiana. St. Helena Kamp.

Daniel Petrus (47 )aar oud) van Mahamba, Piet Retief. Bombaai Kamp.

5. Elias Jacobus (36 jaar oud) van Oudedraai, Standerton. Umbilo Kamp.
Elias was 'n veldkornet.

6. Gideon Christoffel (21 jaar oud) van Kameeldrift, Pretoria. Ladysmith
Kamp.

7. Giljon Johannes (38 jaar oud) van Burmansdrift. St. Helena Kamp.
8. Gillaume Christoffel (22 jaar oud) van Hartebeestfontein, Pretoria.

Bermuda Kamp.
9. Gilliam Christoffel (29 jaar oud) van Witfontein, Pretoria. Ladysmith Kamp.
10. Hermanus Petrus (27 jaar oud) van Elandsfontein. St. Helena Kamp.
11. Jacob Johannes (31 jaar oud) van Ottoshoop. St. Helena Kamp.
12. Johannes Petrus (31 jaar oud) van Boksburg. Ladysmith Kamp.
13. John Hendrik (47 jaar oud) van Hartebeestfontein, Pretoria. Bermuda

Kamp.
14. Michael Johannes (34 jaar oud) van Christiana. St. Helena Kamp.
15. Nicolaas Johannes (42 jaar oud) van Zwartlaagte. St. Helena Kamp.
16. Ockert Casper (42 jaar oud) van Ottoshoop. St. Helena Kamp.
17. Petrus Cornelius (24 jaar oud) van Wildehonderpan. St. Helena Kamp.
18. Sarel Johannes Andries (27 jaar oud) van Rietulei. Ceylon Kamp.
19. Sybrand Johannes (42 jaar oud) van Bultskop, Potchefstroom. Ladysmith

Kamp.
20. Thomas Benjamin (24 jaar oud) van Pretoria, Bermuda Kamp.
21. Abraham (Abram) Carel (A2) en Petrus Johannes (46) is ook in die

Ceylon Kamp aangehou.

AIO.VERMEULENS AAN WIE MEDALJES TOEGEKEN IS VIR HUL
DEELNAME AAN DIE OORLOG

Die volgende medaljes is toegeken:

- DTD (Dekoratie voor Trouwe Dienst).
- L\A// (Lint voor Wonden).

(a) DTD en LVW

(1) Andries Johannes, Generaal Joubert.
(2) Andries Magiel Gert, Generaal de Villiers.
(3) Andries Petrus, Rand.

(a) LVW

(1) Andries Stephanus, Piet Retief.
(2) Barend Daniel, Grielarvastad.
(3) Dirk Thomas, Kommandant Theron.
(4) George Marthinus, Bloemhof.
(5) Gilliam Christoffel, Pretoria.
(6) Gilliam (Guilliam) Johannes, Germiston.
(7) Hendrik Johannes (Jnr.), Kommandant P.L. Uys.
(8) Hendrik Johannes, Pretoria.
(9) Hendrik Johannes, Pretoria.
(10) Jacob Johannes, Griekwastad.
(11) Jan Christoffel, Standerton.
(12) Jan Gabriel, Bloemhof.
(13) Jan Gabriel, Zoutpansberg.
(1a) Jan Hendrik, Pretoria.
(15) Jan Hendrik (Jnr.), Pretoria.
(16) Jan Walters, Wolmaransstad.
(1 7) Michael, Warrenton.
(18) Michael Johannes, Bloemhof.
(19) Nicolaas Johannes, Bloemhof.
(20) Petrus Albedus, Pretoria.
(21) Petrus Cornelius, Johannesburg.
(22) Roelof Petrus, Rand.
(23) Sybrand Johannes, Potchefstroom.

ls daar dalk van ons lesers aan wie die medaljes bekend is? Ons verneem
graag van u omrede ons graag 'n stel in die beoogde Vermeulen museum wil
uitstal.

"lf a man hasn't discover something he will die for -- he isn't fit to. live."
Dr. Martin Luther King Jnr.

All. KONSEI.ITRASIEKAMPE

Reeds vanaf Junie 1900 het die Engelse begin met wydverspreide vernietiging
van eiendom (huise, gesaaides en vee) in die Vrystaat en Transvaal. Die
optrede het bekend gestaan as die verskroeide aardebeleid. Sowat 30 000
huise is verwoes (afgebrand) en vrouens, kinders en bejaarde persone is
weggevoer na die 45 konsentrasiekampe. Wanvoeding was aan die orde van
die dag en gou het siektes (veral masels) onder die gevangenis uitgebreek.

Volgens berekeninge, het 26 256 - of 22% - van die konsentrasiekamp-
bevolking van nagenoeg 118 000 gesterf . (22074 kinders (84o/o) en 4182
vrouens en mans (160/0)). ln die oorlog self, het maar t 4 000 burgers op die
slagveld gesterf. Die effek van hierdie steffies kan beter begryp word as ons
s6 dat nagenoeg 10oh van die blanke bevolking van Suid-Afrika het daar
gesterf. Rekordhouding van toelatings en sterftes in die kampe was swak. Dit
is seker verstaanbaar - die resultaat is nie iets waarop enige iemand trots kan
wees nie.

Na die beste van ons wete, het die volgende Vermeulens aldaar gesterf.

A11.1 BALMORAL KAMP

(a) Pieter Erasmus (5 jaaQ : oorlede 1902-11-28.

A11.2 BETHULIE KAMP

(a) Cecina (Gezina) Catharina (14 jaar):oorlede 1901-08-03.

A11.3 BLOEMFONTEIN KAMP

(a) Gysbert Johannes gebore 1891 : oorlede 1902-01-03.

411.4 BRANDFORT KAMP

(a) Maria Magdalena Isabella gebore 1898 : oorlede 1901-10-22.
(b) Beltimina Johanna Erasmus gebore 1899 : oorlede 1901-10-19.
(c) Adriaan Stefanus (Stephanus) gebore 1896-09-25 : oorlede 1901-10-02.
(d) Daniel Johannes gebore 1899-06-10 : oorlede 1900-1 1-08.
(e) Peterus Paulus gebore 1889-06-16 : oorlede 1900-11-19.
(f) Anna Christina Maria Catharina gebore t 1836 : oorlede 1901-12-17.

= Maria (A11.4 (a)) en
Beltimina (A11.4 (b)) was susters.

= Adriaan (A11.4 (c)); Daniel ( 11.4 (d)) en Peterus (A11.4 (e)) was
broers.

A11.5 DANIELSKUIL KAMP

(a) Martha Cornelia Maria gebore 1879-08-20 : oorlede 1900-06-16.
Sy is deur die Britse soldate doodgeskiet.

A11.6 HEIDELBERG (GAUTENG) KAMP

(a) Ongedoopte kind (2 dae oud) : oorlede 1902.

. (b) Anna Magdalena gebore 1899-09-16 : oorlede 1901-08-09.
(c) Johannes Andries gebore '1896-0'1-06 : oorlede 1902-01-12.

= Anna (A11 .6 (b)) en Johannes (A11.6 (c)) was broer/suster.

A11.7 HEILBRON KAMP

(a) Christoffel Phillipus gebore I 1883 : oorlede 1901-01-28.
(b) Hendrik Johannes gebore 1899 : oorlede 1901 .

(c) Christoffel Johannes Phillipus gebore 1899-02-20 : oorlede 1901-12-06.
(d) Hendrina Johanna gebore 1896-08-08 : oorlede 1901-11-27.
(e) Marthinus Johannes gebore 1892-08(7)-08 : oorlede 190112.
(0 Matthys van As gebore 1894-07(6)-24 : oorlede 190112.

= Christoffel (A11.7 (c)); Hendrina (A11 7 (d)); Marthinus (A11.7 (e)) en
Matthys (A11.7 (0) was broerVsuster.

A11.8 HOWICK KAMP

(a) Jan Adriaan gebore 1867 : oorlede 1901-02-94.

A11.9 KLERKSDORP KAMP

(a) R.M. (oud 29)aar):oorlede 1901-02-11.
(b) J.N. (oud 2jaar):oorlede 1901-09-05.
(c) Maria (Martha) Johanna gebore 1866-02-06 : oorlede 1901-12-21 (1902-

12-22).

- (d) Anna gebore 1902-12-08 : oorlede 1902-12-23.
Maria (A11.9 (c)) en Anna (A1 1.9 (d)) was 'n moeder en kind.

A11.10 IRENE KAMP

(a) Jan (Johannes) Hendrik gebore 1888-03-06 : oorlede 1901-04-24 (1902-
04-29).

(b) Maria Petronella Elizabeth gebore 1877-02-18 : oorlede 1901-1 1-10.
(c) Hester Hendrina gebore 1900 : oorlede 1901-09-25.
(d) Johanna Aletta gebore 1880-09-13 : oorlede 1902-04-19(20).
(e) Pieter Erasmus (Johannes) (4 jaar) : oorlede 1901-1 1-30.
(f) Catharina lsabella (4 jaar):oorlede 1901-03-17.
(g) Gilliam Christoffel (10 maande) : oorlede 1901-03-15.
(h) Daniel Frederik (23 dae) : oorlede 1901-10-06.
(i) Hendrik Johannes gebore 1840-01-04 : oorlede 1901-10-28.
O Susanna Christina gebore 1845 : oorlede 1901-10-30.

= Hendrik (A1 1 .10 (i)) en
Susanna (A1 1 .10 O) was man en vrou.

A.11.11 LADYBRAND KAMP

(a) Petrus Cornelius gebore 1835 : oorlede 1901-10-29.
(b) Maria Susanna gebore 1900-04 : oorlede 1902-01-12.

= Petrus (A11.11 (a)) en Maria (A11.11 (b))wasvader en dogter.

A11.12 MAFEKING KAMP

(a) Johanna Cornelia (68 jaar) : oorlede 1901-02-21. Sy was dalk gebore
1837-01-01.

A11.13 MIDDELBURG (MPUMALANGA} KAMP

(a) Abraham Johannes M. (oud 39 jaar).

411.14 ORANJERIVIER STASIE KAMP

(a) Martha Louisa gebore ongeveer 1B7B : oorlede 1901-0B-27.

41,I.15 PIETERMARITZBURG KAMP

(a) Johanna Frederika (8 maande):oorlede 1901-09-11.

A11.16 POTCHEFSTROOM KAMP

(a) Hester M. (2 jaar) : oodede 1901-08-05.

A.11.17 PRETORIA KAMP

' (a) Catharina lsabella (3 jaar) : oorlede 1901-02-12.
(b) Gilliam Christoffel (9 maande) : oorlede 1901-12-06.

A11.18 SMITHFIELD K,AMP

(a) Martha Louisa gebore 1862-03-21 : oorlede 1901-08-18.

A11.19 SPRINGFONTEIN KAMP

(a) Helena Jacoba gebore 1894-05-28 : oorlede 1902-02-U-
(b) Gerharda Johanna gebore 1900-0'1-21 : oorlede 1901-07-30.

= Gerharda (A11.19 (b)) se broer Gysbert (,411.3 (a)) en hul vader
Willem (A8.8) is ook in die oorlog oorlede - laasgenoemde op die
slagveld.

A11.20 STANDERTON KAMP

(a) Susara Maria gebore 1867 : oorlede 1901-11-22.
(b) Johanna Maria gebore 1900-05-14 : oorlede 1901-11-20.
(c) Hendrik Johannes (6 jaar) : oorlede 1902-01-06.

A11.21 VOLKSRUST KAMP

(a) Hendrik Johannes (2 jaar).
(b) Anna Susanna (4 maande) : oorlede 1901-07-17.

"Men occasionally stumble upon the truth ... then hurry off as if
' nothing had happened."

,r Sir\Mnston Churchill

"Mankind must put an end to war before war puts an end to
mankind.:

President John F. Kennedy

A12. GEDIGTE DEUR JOHAN VERMEULEN : TEL. (021) 553-1885

(1) ONS ONTHOU

ln my siel gebrand,
ln my gene gegiet.
Onthou sal ek my mense se verdriet,
Tot my ster eendag verskiet.

My kinders troetel ook die wrok,
Ons mense was in kampe gehok.
Geen ekskuus is ooit gevra,
Geen vergifnis sal ek aandra.

Een eeu gelede het dit gebeur,
Maar lewendig soos gister is ons treur.
Middein koue, modder, siekte en
Oorlogsgedonder,
Het ons vroue en kinders gesterf
Van honger.

Waarom word ons huis gebrand?
Waarom word ons vee geskiet?
Waar neem hulle ons heen?
Wanneer kom pappa terug?
Waarom skeur hulle ons Bybel?
Waarom mag ons nie vir pappa
Bid nie?
Waarom brand die kerk?
Wat beteken verban?

Waar is Ceylon?
Waarom is boetie en sussie dood?
Gaan ek en mamma ook dood?
Lewe pappa en oom Boeta nog?
Wanneer kry ons kos?
Waar kom die ooms in kakie vandaan?

Kindervragies aan magtelose moeders.
Burgers te velde hard soos yster,
Die Empire raak die pad byster.
Wond die sagte teiken, hulle moet
Luister.

(2) EEN VAN ONS

Aan gras en teen'n klip,
Rooi druppels lewensbloed.
Met sy loop in die sand,
L6'n Mauser gestrand.

Vir vryheid van die nageslag,
'n koedl het'n burger ingewag,
Hy het die hoogste tol betaal,
Dapper met'n wilvan staal.

Die gesneuweldes is laat haal,
Met'n streep die name deurgehaal.
Langsmekaar vir die graf voorberei,
LG Vermeulen ook in die ry.

(3) RY OP RY

Een ry, twee rye, 'n menigte.
Van ver sos'n wit plaat blomme.
Van naderby elkeen afsonderlik,
Kindergraffi es l6 onverbiddelik.

Elke graffie het'n storie,
Elke engeltjie sy verhaal.
Datums op die stene egter,
Noem almal dieselfde jaar.

Ek is dood van honger.
Ek is van kommer.
Ek is doodgeskiet.
Ek is van verdriet.

ln my graf vind ek ontvlugiting,
Van die kamp se ontnugtering.
Ekvoel geen koue 6f pyn,
Hoor geen hatige venyn.

Geen kind verdien mos so'n dood,
ln onskuld in oorlog gedoop.

Al tik eeue soos minute verby,
Niks sal ons onthou onder kry.
Onder jou Empire se gierigheid en
Geknoei,
Het my vangenote, familie en
Landgenote gebloei.

(41 BOEREKTND

Verskroeid was die aarde.
Landerye vlammend verteer.
Bees en skaap afgemaai.
Huis en haard tot stof veras.

Teen die Boer in die veld,
Was die Empire nie bestand.
Hy wend hom teen vrou en kind,
Vir goud sou hy alles verslind.

Met families totaal uitgewis,
Het die Boer in oorgawe berus.
Hy het sy honger kind se maag,
Bo die van vryheid en goud geplaas.

Weet dit in jou graf, honger Boerekind.
Jou leiding, kwelvrae en jou dood,
Het'n Volk laat opstaan uit'n sloot.
Ons mense is nog hier, 'n eeu na jou dood.

Ons vertel nog jou verhaal,
Ons onthou nog die venyn.
Jou onskuld en jou pyn,
Sal vir ewig deur ons refrein.

Die Empire se sens het geoes,
Van baba tot oumens verwoes.

B. LIDMAATSKAPAANGELEENTHEDE

81. LEDE

Gedurende die oorsigperiode is een aansoek om lidmaatskap onfuang.

Ons wil u hartlik welkom heet en vertrou dat ons verbintenis tot wedersydse
voordeel sal wees.

81.1 AFSTAMMELINGE VAN DIRK (CORNELISZOON) . ./

0 , -r(8b '

60 ):'l",,"E,izabeth :I?rA#"i,*.:;*.,*.
Srander (gebore \gp:FO6RT NOoRD, n , ) t. S J rr ,) )
Vermeulen) fizq' L t'

c/) t'cls 7*'i
82. ALGEMENE LEDEVERGADERING (. &^',*-',N,) .

Die volgende ledevergadering word gehou op Saterdag 2002-05-18 om 10h30
te Randburg.

lndien u nie die vergadering kan bywoon nie, word u versoek om asb. 'n
gevolmagtigde aan te wys om namens u die vergadering by te woon en
besluite te neem.

C. HET U GEWEET?

1. Dat - volgens ons rekords - daar 80 pare Vermeulen tweelinge gebore is.

2. Dat die verspreiding van die tweelingkinders soos volg is;

- Beide seuns :

- Beide dogters;
- Seun / dogter:

34 pare
21pare
25 oare

3t:r:

42.5%
26.3%
31.2%
100o/o

3. Dat ons een paar tweelinge as lede het, nl:

- Michelle Vermeulen - Lid J16.
- Tania Vermeulen - Lid J17.

4. Dat Tania Vermeulen - Lid J17 - verbonde is aan die Suid-Afrikaanse
Polisiediens, Linden as lnspekeur en aan die einde van 2001 aangewys
is as klidntedienssentrum : Beste Bevelvoerder. Sy ontvang die Star of
the year award vir buitengewone werk en/of doelwitte bereik gedurende
die jaar 2001.

5. Dat Hendrik Christoffel Vermeulen - Lid J11 - van ATda, Gansbaai (sien
advertensie) aangewys is as Aida se November 2001 agent van die
maand.

6. Dat Francois Nicholas Vermeulen (Lid D46) 'n agter-kleinkind van Ockert
Cornelis Vermeulen (verwys Dz[ van Die Meulenaar van November 2001)
is.

D. ADVERTENSIES

D1.

02. DIE BOND VAN DIE VERMEULEN FAMILIE BIED DIE VOLGENDE
A,ANDENKINGS TE KOOP AAN:

D2.1DRANK (WYN)

Die etikette - op die bottels - vertoon die Bondnaam, Streekbyeenkoms
Gansbaai en die datum 2000-12-16117 (in kleur). Soortgelyke etikette vertoon
die streekbyeenkomste te Carnarvon en Pretoria. Prys R25 per bottel.

U kan ook die etikette bestel en self op 'n bottel van u keuse aanbring. Etiket
alleen : R10 elk.

D2.2GLASE

Die glase vertoon die Bondnaam sowel as die Bondwapen. Dit is gegraveer
op die glase.
- 500m1 bierbeker R22 elk
- 400m1 (bier)glas R17 elk
- 690m1 bierglas R20 elk

Plaas u bestellings by:

- lzak Vermeulen Tel. (011) 793-7271. Sel 082 921 0344.
- Johan Vermeulen Tel. (021) 553-1885.
- Anna Fourie Tel. 0533832vravir 2221.
- Johan Vermeulen Tel. (018) 468-1473. Sel 083 627 0573.

DIE MEULENAAR
POSBUS 340, FONTAINEBLEAU, 2032

TEL: 011-793 7271

KOPIEE VAN VORIGE UIToAWES I5 TE KOOP TEEN RlO PER KOPTE.

PLAA9 U BESTEIIING By BOGENOE,IADE ADRES. BETALIirE AiOET U i

D3.

GANSBAAI

(i) Plase,Kleinhoewes,Besighede.

Kontak: Hennie Vermeulen
H: (028) 384 3859
SEL: 082 5857692

(ii) Huise, Erwe.

Kontak: Christa Vermeulen
H: (028) 384 3859
SEL: 0829275454

D4. MASKAM HOTEL: VREDENDAL

MASKAM P.O. BOX 100 POSBaS TEL: 027 213 1336

VREDENDAL 8160 FAX:027 213 2715

Eienaar: Francois Nicholas Vermeulen (Lid D46)
Bestuurder: Francois Nicholas Vermeulen (Jnr.)

NB. Lede van die Bond Van Die Vermeulen Familie kwalifiseer vir 'n
spesiale tarief.

E, ALGEMEEN

Lede word asseblief versoek om:

(i) Familie aan te moedig om ook lede van die Bond te word (slegs lede sal
geregtig wees om die beplande geslagsregister aan te koop en die
Bondwapen te gebruik).

HOTEL

(ii) Klein advertensies oor dienste wat uself/u bedryf aanbied in te stuur vir
publikasie. (Die diens is huidig gratis. Bestuur behou egter die reg om
die volume per uitgawe te beperk en om die advertensies te wysig
(verkort)).

(iii) Enige interessantheid aangaande die Vermeulen familie in te stuur vir
publikasie. (Bestuur sal weereens eie oordeel oor publikasie/verkorting
gebruik).

(iv) Ons webruimte te besoek vir verdere inligting oor die Bond.

(v) Voorstelle in te stuur oor ondenruerpe ens. vir oorweging deur Bestuur.

(vi) Alles in u vermod te doen om die Algemene Ledevergadering by te woon.

HARTLIKE VERMEULEN GROETE

